
ABSTRAK 

Tujuan utama kajian adalah untuk mengenal pasti kualiti pengajaran, prestasi 
kerja, tekanan kerja guru dan hubungannya dengan beban tugas guru. Kajian 
tinjauan ini melibatkan sampel seramai 800 orang guru sekolah menengah di 
negeri Sabah. Kaedah persampelan yang digunakan ialah persampelan rawak 
mudah. Variabel kajian telah diuji menggunakan statistik deskriptif dan inferensi 
yang melibatkan Ujian-t, ujian ANOVA satu hala, korelasi Pearson dan analisis 
regresi berganda. Kajian ini menggunakan soal selidik Beban Tugas Guru, Kualiti 
Pengajaran, Tekanan Kerja dan Prestasi Kerja sebagai alat pengukur bagi variabel- 
variabel kajian. Analisis Ujian-t dan ANOVA menunjukkan terdapat perbezaan yang 
signifikan beban tugas guru berdasarkan umur dan pengalaman mengajar tetapi 
tidak terdapat perbezaan yang signifikan berdasarkan jantina. Hasil kajian juga 
mendapati bahawa terdapat korelasi positif yang signifikan antara variabel yang 
terlibat iaitu hubungan kualiti pengajaran dengan beban tugas guru (r = . 294, p< 
. 01), hubungan prestasi kerja dengan beban tugas guru (r = . 166, p< . 01) dan 
hubungan tekanan kerja dengan beban tugas guru (r = . 388, p< . 01). Hasil analisis 
regresi berganda mendapati bahawa terdapat pengaruh yang signifikan pemboleh 
ubah kualiti pengajaran telah menyumbang sebanyak 12.1% terhadap beban tugas 
guru, pengaruh prestasi kerja telah menyumbang sebanyak 14.7% terhadap beban 
tugas guru dan pengaruh tekanan kerja telah menyumbang sebanyak 11.1% 
terhadap beban tugas guru. Manakala kombinasi pemboleh ubah peramal iaitu 
kualiti pengajaran, prestasi kerja, tekanan kerja telah menyumbang sebanyak 
22.2% terhadap beban tugas guru. Semua hasil ujian regresi ini menjelaskan 
bahawa variabel bebas iaitu kualiti pengajaran, prestasi kerja dan tekanan kerja 
memberi pengaruh terhadap beban tugas guru. Kajian turut mencadangkan agar 
pihak yang bertanggungjawab perlu berganding bahu untuk mengatasi masalah 
beban tugas guru agar semua guru dapat mencapai kepuasan kerja tanpa sebarang 
tekanan kerja. ' 

ABSTRACT 

THE QUALITY OF TEACHING, JOB PERFOMANCE, WORKSTRESSAND 
RELATIONSHIP WITH TEACHER WORKLOAD AMONG SECONDARY 

SCHOOL TEACHERS IN SA BA H 

The purpose of this study is to determine the quality of teaching, job performance, 
work stress and its relationship with teachers' workload. This study involved 800 
sample of secondary school teachers in Sabah. Sampling method that was applied 
to collect the data was through simple random sampling. Data from the 
questionnaires were analyzed using descriptive and inferential statistics through 
SPSS for windows version 20.0. T-test, one-way ANOVA, Pearson correlation and 
multiple regression analysis were used to analyze the collected data. This study 
was using questiionnaire workload of teachers, quality of teaching, work stress and 
job performance as its measuring tool for the variables. The findings of the study 
reveals that there are significiant differences on workload of teachers by age and 
teaching experience but there are no significiant differences based on gender. The 
findings also found that there is a significiant positive correlation between the 
variables involved. The study also found that there was a significant positive 
correlation between the variables involved, which is the relationship between the 
quality of teaching and teachers' workload (r = . 294, p <. 01), relationship with the 
performance of teachers' workload (r = . 166, p <. 01) and the work stress of 
teachers' workload (r = . 388, p <. 01). The result of multiple regression analysis 
found that there was a significant influence on teaching quality variables 
contributing 12.196 on teachers' workload, the effect of job performance 
contributed 14.7% to teachers' workload and the influence of work stress 
contributed 11,196 to teachers' workload. While the combination of predictor 
variables ie teaching quality, job perormance, work stress contributed 22.2% to 
teachers' workload. All of these regression test results explain that independent 
variables of quality of teaching, job performance and work stress affect teachers' 
workload. The study also suggested that responsible parties should cooperate with 
each other to overcome the problem of teachers' workload, in order to achieve job 
satisfaction without any stress. 

BAB 1 

PENGENALAN 

1.1 Pendahuluan 

Peranan pendidikan sebagai wahana utama dalam rangka menangani cabaran 
Wawasan 2020 diungkapkan dengan begitu jelas melalui Falsafah Pendidikan 
Kebangsaan: 'Pendidikan sebagai usaha berterusan dan bersepadu bagi 

mewujudkan insan seimbang dan harmoni dari segi intelek, rohani, emosi dan 
jasmani berdasarkan kepercayaan kepada tuhan'. Pendidikan adalah untuk 
melahirkan rakyat Malaysia yang berilmu pengetahuan, berakhlak mulia, 
bertanggungjawab, berkeupayaan untuk mencapai kesejahteraan diri serta 
memberi sumbangan terhadap keharmonian dan kemakmuran keluarga, 

masyarakat dan negara. Falsafah Pendidikan Kebangsaan menjadi panduan kepada 

guru dalam memikul tugas dan tanggungjawab mereka dengan sempurna. 

Kementerian Pendidikan Malaysia telah merangka Pelan Induk 
Pembangunan Pendidikan (PIPP) bagi tahun 2006-2010 yang menjadi garis 
panduan pembangunan pendidikan negara secara menyeluruh. Malah Kementerian 
Pendidikan Malaysia turut melaksanakan transformasi sistem pendidikan bermula 
2010 bagi meningkatkan kualiti akademik dan pembangunan sahsiah murid. 
Menurut Alimudin (2010) transformasi tersebut melibatkan perubahan dari segi 
kurikulum dan sistem peperiksaan sekolah. Seterusnya pada tahun 2012, 
Kementerian Pendidikan Malaysia sekali lagi merancang transformasi pendidikan 
dengan melancarkan Pelan Pembangunan Pendidikan Malaysia yang merangkumi 
satu rangka tindakan iaitu pelan komprehensif yang pesat dan mampan dalam 

sistem pendidikan kita sehingga tahun 2025. 



Namun demikian, nadi utama penggerak pendidikan adalah guru. Segala 
bentuk perubahan bermula daripada pihak atasan memerlukan guru sebagai 
pelaksana. Tidak dapat dinafikan tugas dan tanggungjawab sebagai seorang guru 
adalah berat. Guru bukan sahaja mengajar tetapi mendidik para pelajar menjadi 
insan yang cemerlang dari segi intelek, akhlak, emosi dan jasmani. Seiring dengan 

perubahan zaman dan kemajuan dalam dunia pendidikan, tugas dan 
tanggungjawab guru turut mengalami perubahan dan beban tugas guru semakin 
bertambah berat. Justeru itu, wajarlah pihak-pihak tertentu pada hari ini perlu 
mengkaji secara teliti tentang beban tugas sebenarnya bagi seseorang guru di 

sesebuah sekolah agar para guru tidak berasa tertekan kesan daripada 

menanggung beban tugas yang berlebihan atau tidak relevan. 

Guru adalah golongan profesional yang melaksanakan tugas ke arah 
mencapai matlamat pendidikan, iaitu mengembangkan ilmu pengetahuan kepada 

pelajar dan masyarakat bagi membina negara yang bertamadun tinggi. Dalam 

usaha ini, beban tugas dan tanggungjawab kerja dalam kalangan guru-guru perlu 
diambil kira. Setiap kali perubahan kurikulum berlaku maka sudah pasti memberi 
cabaran kepada guru, mengakibatkan ramai guru menghadapi tekanan kerja. 

Pertambahan tugas dan bebanan tugas yang berbagai secara tidak langsung telah 

membawa impak kepada mutu dan kualiti pengajaran guru. 

Secara tuntasnya, memang tidak dapat dinafikan bahawa tugas guru masa 
kini adalah bergerak seiring dengan impian negara dalam usaha ke arah 
pencapaian Wawasan 2020 yang penuh dengan pelbagai cabaran dan dugaan. 

Beban tugas dan tanggungjawab kerja dalam kalangan guru perlu diberi perhatian 
yang sewajarnya dalam usaha untuk merealisasikan matlamat pendidikan negara. 

1.2 Latar Belakang Kajian 

Isu membabitkan bebanan tugas guru sering mendapat perhatian dalam media 
massa dan masyarakat umum serta dibincangkan sehingga ke peringkat nasional. 
Terdapat laporan yang mempersendakan guru dan profesionalisme keguruan. 
Walaupun gambaran yang diberikan tidak menyeluruh, namun ianya berjaya 

memetakan suatu prejudis masyarakat umum terhadap guru dan profesionalisme 
keguruan (Yusof, 2006). IN telah mengakibatkan rasa kecewa, gangguan mental 
dan emosi guru, terutama mereka yang berhadapan dengan bebanan tugas yang 
semakin bertambah. 

Kalau disingkap sejarah lalu, isu bebanan tugas guru pernah disuarakan 
dalam Laporan Abdul Rahman Arshad (1996) yang mengemukakan perakuan 
kepada kerajaan. Laporan berkenaan meliputi empat aspek berkaitan profesion 
guru di negara ini iaitu a) Skim Perkhidmatan dan Prospek Kenaikan Pangkat, b) 
Beban Tugas Pengurusan, Pengajaran dan Pembelajaran, c) Insentif dan Kebajikan, 
dan d) Kemudahan dan Prasarana. Sebanyak 82 perakuan telah dikemukakan yang 
menuntut jawatankuasa ini bertemu dan berbincang dengan semua kesatuan guru 
dan badan profesional agar membuat kajian tentang keadaan di bandar, luar 
bandar dan kawasan pedalaman. 

Seterusnya kajian membuktikan bahawa guru masa kini masih dibebani 
dengan pelbagai tugas yang merangkumi tugas akademik maupun bukan 

akademik. Norashid dan Hamzah (2014) menyatakan bahawa beban tugas guru 
yang bersifat akademik adalah meliputi tiga bahagian, iaitu mengajar, memberi 
tugasan kepada para pelajar dan juga mengendalikan ujian atau peperiksaan. 
Berlawanan dengan beban tugas bukan akademik pula merujuk kepada tugas-tugas 

yang berkaitan dengan pengurusan pentadbiran, hal ehwal murid dan pengurusan 
kokurikulum. Tanggungjawab yang dipikul guru menyebabkan mereka terpaksa 
berdepan dengan pelbagai tanggungjawab yang lebih mencabar, berat dan 

semakin sukar (Yahaya dan Ramli, 2010). 

Sehubungan itu, guru-guru telah melahirkan rasa bimbang tentang waktu 
bekerja yang panjang dan melaksanakan pelbagai aktiviti. Beban tugas boleh 
diukur dengan melihat jumlah masa yang diperuntukkan untuk menyelesaikan 
sesuatu tugas itu. Beban tugas yang berlebihan akan menyebabkan pekerja 
menjadi resah dan bingung kerana mereka berasa khuatir atau ragu sekiranya 
kerja yang diarahkan tidak dapat diselesaikan mengikut masa atau kualiti yang 
diharapkan (Noor Mala, 2014). Norashid dan Hamzah (2014) ada menyatakan 
bahawa guru sewajarnya hanya menetapkan masa bekerja mereka selama 50 jam 

3 



sahaja dalam seminggu walaupun masa tersebut tidak mencukupi bagi 

menyelesaikan kesemua tugasan mereka. Tambah beliau lagi, guru tidak 

sepatutnya dibebani dengan tugasan berkaitan sekolah pada sebelah petang serta 
hujung minggu kerana guru sebagai insan biasa juga memerlukan masa bersama 
keluarga serta keperluan peribadi. 

Seterusnya kajian tentang beban tugas guru turut dilakukan oleh Abdul 
Sukor et al. (2006) yang mendapati bahawa guru banyak melakukan tugas yang 
berkaitan tugas bukan akademik. Dapatan ini menunjukkan bahawa purata setiap 
guru memegang Japan jawatan yang meliputi bidang kurikulum, hal ehwal murid, 
kokurikulum dan tugas sampingan lain. Namun, apa yang pasti masih lagi 

terdengar rungutan daripada guru tentang beban tugas yang banyak dan 
bertambah terutama perlu menggantikan guru yang tidak hadir. Ini secara tidak 
langsung akan menganggu masa rehat guru yang digunakan untuk memeriksa 
buku latihan atau membuat persediaan mengajar. 

Kenyataan Bekas Menteri Pendidikan, Tan Seri Hishamudin, menyatakan 
bahawa guru didapati telah dibebani dengan tugas bukan mengajar seperti 
menyiapkan tugas-tugas perkeranian sehingga menjejaskan kemahiran pengajaran 
dan pembelajaran di sekolah (Utusan Malaysia, 7 Julai 2005). Beliau juga berkata 
bahawa guru-guru secara purata dibebankan dengan tugas mengisi 108 jenis 
borang yang tidak berkaitan dengan tugas dan mengambil masa 38 hari setahun 
untuk menghadiri kursus clan Iatihan. Disamping itu, Mantan Presiden Kesatuan 
Perkhidmatan Perguruan Kebangsaan (NUTP), Ismail Nihat turut mendakwa tahap 

stress di kalangan guru di negara ini semakin meningkat dan membimbangkan 

ekoran beban tugas yang meningkat (Sapidin, 2005). Menurut beliau, guru-guru 
kini terpaksa berhadapan dengan perubahan demi perubahan dalam bidang 

pendidikan sehingga wujudnya beban yang keterlaluan. 

Manakala kajian Elliot dan Kington (2005) mengatakan bahawa ramai 
pengkaji tentang beban tugas guru menyatakan persetujuan mereka bahawa tugas 
guru semakin meningkat dan mencabar. Resolusi menangani isu beban tugas guru 
belum dapat dicapai sehingga kini. Malah beliau turut mendapati bahawa beban 
tugas guru di Australia meningkat yang melibatkan lanjutan masa bekerja, 

mengajar kelas yang bersaiz besar dan pertambahan tugas pentadbiran dan 

profesional. 

Selain itu kajian Buese dan Valli (2007) mendapati bahawa tugas guru telah 

semakin bertambah dan berat serta perlu memenuhi harapan daripada masyarakat 
hingga memberi tekanan terhadap guru. Apa yang pasti, masyarakat kini harus 

sedar bahawa tugas guru bukan hanya mengajar, membimbing dan mendidik di 
dalam bilik darjah tetapi merangkumi tugas di luar bilik darjah dan juga di luar 

waktu persekolahan. Kajian Lemaire (2009) turut mendapati bahawa guru-guru 
terlalu dibebankan dengan tugas-tugas yang tidak berkaitan dengan pengajaran 
dan pembelajaran seperti aktiviti kokurikulum, menghadiri mesyuarat, 

mengendalikan program pelajar, mengurus karenah dan kebajikan pelajar serta 
tugas-tugas pengurusan. 

Berikutan isu bebanan tugas yang sering diperkatakan ini telah mendorong 
Kementerian Pendidikan Malaysia menubuhkan sebuah Jawatankuasa Khas 
Menangani Isu Beban Tugas Guru pada Mac 2010. Jawatankuasa khas ini 
dipengerusikan oleh Tan Sri Alimuddin Mohd Dom mantan Ketua Pengarah 
Pendidikan, telah menjalankan kajian yang menyeluruh dengan mengadakan sesi 
perbincangan berpandukan kepada Laporan Tugas dan Tanggungjawab Guru 
Tahunan 2006, Pandangan dan Syor Kesatuan Guru dan Laporan Jawatankuasa 
Khas bermula bulan Mac hingga Mei 2010 dengan pihak kesatuan guru, pentadbir 
sekolah dan guru. 

Dalam laporan awal Jawatankuasa Menangani Beban Tugas Guru (2010) 

telah mendapati guru-guru sebagai guru terbeban dengan banyak tugas 

memandangkan mereka terpaksa mengambil masa 74 jam seminggu untuk 
menjalankan tugas keguruan seperti 50.4 jam bersamaan 68 peratus berkaitan 
kurikulum. Dapatan laporan awal menunjukkan sebanyak 12.7 peratus masa guru 
di negara ini dihabiskan untuk aktiviti ko-kurikulum, 8.9 peratus untuk hal ehwal 
murid dan 1.2 peratus untuk pengurusan asrama. Jawatankuasa itu turut 

mendapati 4.3 peratus daripada masa guru digunakan untuk pengurusan, 2.4 

peratus kewangan, 1.1 peratus masing-masing untuk latihan dan hubungan 
komuniti manakala 0.1 peratus untuk pembangunan fizikal sekolah. 

Apapun bentuk dasar dan perancangan strategik yang akan diambil oleh 
pihak Kementerian Pendidikan di dalam membentuk modal insan selaras dengan 
kehendak Falsafah Pendidikan Negara, apa yang pasti adalah amanah, harapan 

serta hasrat murni akan dipikul oleh para guru. Merekalah yang akan menggalas 
tanggungjawab berat ini dengan sepenuhnya. Apatah lagi di dalam dunia serta 
canggih ini dengan arus perubahan yang begitu pantas bergerak, tugas mendidik 
bukanlah suatu tugas mudah. Ledakan era globalisasi menuntut warga pendidik 
untuk sama-sama bergerak dalam membangunkan diri dan sektor pendidikan. Hal 
ini perlu diikuti sama ada secara rela atau tidak dalam bidang pendidikan yang 
sering berubah-ubah dan sering diperbaharui dari masa ke semasa. Situasi inilah 

secara tidak langsung yang mengheret warga pendidik dengan pelbagai tugas yang 
mencabar dan berat dan seterusnya menyebabkan warga pendidik semakin 
terbeban dengan kerja dalam bidang pendidikan (Azita, 2012). 

Guru perlu bijak memainkan pelbagai peranan dan kemahiran (Sulaiman, 

2003). IN menuntut para guru bukan sahaja mahir dalam menyampaikan ilmu 

malah perkembangan dari aspek jasmani, emosi, rohani, intelek dan sahsiah pelajar 
juga perlu dititikberatkan. Dalam pendidikan, pengajaran dan bimbingan di sekolah 
guru memainkan peranan yang sangat penting dalam mendidik pelajar. Peranan 

guru bukan sahaja sebagai pendidik malah guru berperanan sebagai agen 
pengubah pelajar dengan memberikan galakan yang terbaik dalam pembudayaan 
ilmu pengetahuan. Guru adalah fasilitator, pembimbing dan juga kaunselor kepada 

pelajar. Kini, cabaran guru semakin mencabar dalam mendidik pelajar mereka. 
Perkembangan kemajuan dalam pembangunan telah membawa perubahan yang 
ketara dalam sosio-psikologi dalam kalangan masyarakat. Stres merupakan faktor 

yang terpenting dalam memberi kesan kepada mutu dan produktiviti sebuah 
institusi dan prestasi individu yang menyebabkan gangguan emosi, mental, tingkah 
laku dan fisiologi (Ambotang, 2002; Othman, 2005; Lemaire, 2009). 

Seterusnya profesion perguruan dikatakan antara bidang profesion yang 
amat memberikan tekanan kepada guru (Greenglass, 2000; Chua, 2001). Menurut 
Chua (2001) mendapati 30 peratus guru-guru yang bekerja dengan Kementerian 
Pendidikan Malaysia mengalami masalah tekanan. Bebanan tugas guru yang 
semakin meningkat, masalah disiplin pelajar, masalah persekitaran telah semakin 

